
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara. 

 

Naalakkersuisunut apeqqutit: 

 

1) Naalakkersuisut nutaamik oqaatsit pillugit politikiliornissamik pilersaaruteqarpat? 

a. Taamaappat, allannguutit suut siunniunneqarpat? 

b. Taamaanngippat, suna pissutaava? 

2) Nutaamik oqaatsit pillugit politikiliortoqassappat qanoq akeqassava aamma 

sakkut/periutsit suut atorneqassappat? 

 

 

(Inatsisartunut ilaasortaq Najaaraq Møller, Siumut) 

 

Tunngavilersuut: 

Namminersorneq pillugu Inatsit atuutilermat, oqaatsinut inatsit nutaaq atortussanngorpoq, 

tassani kalaallisut oqaatsit pisortatigoortumik sallersanngortinneqarput.  

 

Uanga isumaga naapertorlugu tamanna kalaallisut oqaatsinut pissarsinartumik 

sunniuteqarsimanngilaq, taamaattumillu tamanut tunngasut tamarmik danskisuunngorlugit 

nutserneqartarlutik. Tamanna pissutigalugu kalaallisut oqaatsit navianartorsiortinneqarnerulerput. 

Tamatuma saniatigut, assersuutigalugu YouTube peqqutaalluni meeqqat imminnut tuluttut 

oqaloqatigiinnerulersimapput, taamaattumillu ilinniartitsisut ilaannit aarlerisaarutigineqartarpoq 

kalaallisut oqaatsit tunulliunneqariartorsinnaasut. 

Apeqqutigineqartut ullut suliffiusut qulit iluanni akeqquneqarput. 

 


